
Заўсёды родная краіна бацькоў
Удзельнік народнага ансамбля 

“Надзея” Аляксей Кравец вывучае 

родную культуру і марыць прыехаць 

на Кангрэс маладзёжных суполак 

беларусаў замежжа    Стар. 2

Таццяна Пастушэнка

На нядаўняй сустрэчы 
з прадстаўнікамі пасоль-
стваў замежных краін і 
кіраўніцтвам акрэдыта-
ваных у Беларусі куль-
турных цэнтраў міністр 
культуры Павел Латушка 
падкрэсліў, што ведамства 
працягне ўдзел у міжна-
родных форумах выяў-
ленчага мастацтва, будзе 
практыкаваць адкрыццё 
нацыянальных павільёнаў 
на буйнейшых сусветных 
культурных мерапрыемс-
твах. Акрамя таго, будзе 
развівацца экспарт адука-
цыйных паслуг, атрыма-
юць падтрымку творчыя 
дэбюты і наватарскія пра-
екты моладзі.

Павел Латушка нагадаў, 
што 2012 год аб'яўлены ў 
Беларусі Годам кнігі. Мін-
культуры будзе актыўна 
падтрымліваць айчынную 
літаратуру і прадоўжыць 
займацца праблемамі біб-
лятэк, чытання. Важней-
шымі падзеямі стануць 
святкаванні 130-годдзя з 
дня нараджэння класікаў 
беларускай літаратуры 
Янкі Купалы і Якуба Ко-
ласа, 100-годдзя Максіма 
Танка, 140-годдзя мастака 
Вітольда Бялыніцкага-Бі-
рулі, 125-годдзя выхадца 
з Беларусі Марка Шагала, 

120-годдзя харавога ды-
рыжора, кампазітара Ры-
гора Шырмы, 1150-годдзя 
з часу першага ўпамінання 
Полацка.

На працягу года такса-
ма пройдзе ХХІ Міжнарод-
ны фестываль мастацтваў 
“Славянскі базар у Віцеб-
ску”, будзе рэалізаваны 
праект “Культурная сталі-
ца Беларусі — Нясвіж”, 
наладжаны першая Усебе-
ларуская выстава сучас-
нага мастацтва ў Мінску, 
Першы беларускі музейны 
форум у Гродне, другая 
Нацыянальная тэатраль-
ная прэмія і другая Нацы-
янальная музычная прэмія, 
ХІХ Мінскі міжнародны 
кінафестываль “Лiстапад”. 
Важнейшай падзеяй года 
стане адкрыццё пасля рэс-
таўрацыі палацавага ком-
плексу ў Нясвіжы — уні-
кальнага аб'екта, унесенага 
ў спіс Сусветнай спадчыны 
ЮНЕСКА.

Дарэчы, Міністэрствам 
культуры і Нацыяналь-
най бібліятэкай Беларусі 
працягваецца акцыя па 
перадачы бібліятэкам за-
межных краін калекцый 
сучасных айчынных вы-
данняў. Па 100 лепшых 
кніг ужо перададзена ў 
нацыянальныя бібліятэкі 
Расіі, Азербайджана, ЗША, 
Літвы, Украіны.

Горад 
багатых 
набыткаў
ЮНЕСКА ўключыла ў 
каляндар міжнародных 
памятных дат 1150-годдзе 
Полацка

ЮНЕСКА лічыць 1150-год-
дзе Полацка адной з найважней-
шых міжнародных памятных дат 
і ўключыла яе ў свой каляндар 
2012-2013 гадоў. Рашэнне пры-
нята на 36-й Генеральнай кан-
ферэнцыі ЮНЕСКА ў Парыжы.

“Унясенне юбілею старажыт-
нага беларускага горада ў гана-
ровы спіс сведчыць аб значнасці 
гэтай падзеі для сусветнай куль-
туры, — лічыць пасол па асо-
бых даручэннях Міністэрства 
замежных спраў Беларусі, стар-
шыня Нацыянальнай камісіі 
па справах ЮНЕСКА Уладзімір 
Шчасны. — Далёка не ўсе прапа-
новы дзяржаў аб міжнародным 
прызнанні тых ці іншых нацы-
янальных памятных дат знахо-
дзяць падтрымку. Усяго ў калян-
дар на 2012-2013 гады ўвайшлі 
каля шасці дзясяткаў падзей”.

У сувязі з уключэннем 1150-
годдзя Полацка ў каляндар 
ЮНЕСКА горад атрымае магчы-
масць правесці ў свой гонар вы-
ставу ў штаб-кватэры гэтай між-
народнай арганізацыі ў Парыжы. 
Пры ўдзеле ЮНЕСКА ў Полацку 
пройдзе таксама міжнародная 
канферэнцыя, прымеркаваная 
да знамянальнай падзеі.

Рэспубліканскі аргкамітэт 
па падрыхтоўцы да святкавання 
1150-годдзя Полацка, які ўзна-
чальвае намеснік Прэм'ер-мініс-
тра Беларусі Анатоль Тозік, ужо 
распачаў работу. У бліжэйшы 
час аргкамітэту на зацвярджэн-
не будуць прадстаўлены эскізы 
афіцыйнай сімволікі свята. 

Полацкі гарвыканкам рас-
працаваў праект мерапрыемс-
тваў па добраўпарадкаванні 
горада, які таксама неўзабаве 
будзе прадстаўлены на разгляд 
аргкамітэта. У планах выпуск 
юбілейнага медаля “У памяць 
1150-годдзя горада Полацка”, 
памятнай манеты, прысвечанай 
1150-годдзю горада, канверта з 
арыгінальнай маркай і спецы-
яльнага паштовага штэмпеля 
ў гонар юбілею. Святкаванне 
юбілею запланавана на канец 
мая 2012 года.

Полацк, несумненна, мае ба-
гатую і слаўную гісторыю. Адзін 
з самых старажытных гарадоў 
Усходняй Еўропы ўпершыню 
згадваецца ў "Аповесці мінулых 
гадоў" пад датай 862 год.

ПЕРСПЕКТЫВЫПЕРСПЕКТЫВЫ

У працяг добрых спраў
Cёлета, як і ў мінулыя гады, дасягненні нацыянальнай культуры 
будуць шырока прадстаўлены за межамі Беларусі

Іван Ждановіч

Важкі шырокафарматны аль-
бом, у якім больш за сотню старо-
нак з прыгожымі фотаздымкамі, 
тэкстамі на беларускай, рускай і 
англійскай мовах, нядаўна прэзен-
таваўся ў Апараце ўпаўнаважанага 
па справах рэлігій і нацыянальнас-
цяў. Журналісты мелі магчымасць 
пагутарыць з лідарамі этнічных 
суполак, якія ўваходзяць у склад 

Кансультатыўнага міжэтнічнага 
савета. Упаўнаважаны Леанід Гу-
ляка падкрэсліў, што альбом па-
бачыў свет дзякуючы бюджэтным 
сродкам. І гэта — яшчэ адно яскра-
вае сведчанне клопату дзяржавы 
пра нацыянальна-культурныя су-
польнасці ў Беларусі. Адзначалася 
таксама, што істотную падтрымку 
штогод атрымліваюць і арганіза-
цыі суайчыннікаў за мяжой.

Чаму ж спатрэбілася перавы-

данне альбома? Як вядома, у 2009 
годзе праходзіў чарговы перапіс 
насельніцтва, паводле якога ў на-
цыянальным складзе беларускага 
грамадства адбыліся некаторыя 
змены. Натуральна, іх трэба было 
ўлічыць. У выданні падаюцца такія 
лічбы: цяпер 83,7 працэнта жы-
хароў краіны — беларусы, а 16,3 
працэнта — прадстаўнікі больш 
чым 140 іншых нацыянальнасцяў. 
Між тым эпіграфам да альбома 

ўзяты знакавыя развагі Песняра, 
сёлетняга 130-гадовага юбіляра 
Янкі Купалы пра ўладкаванасць 
незалежнай дзяржавы і яе народы: 
“Усе роўныя перад дзяржаўнай 
уладай, усе роўныя перад правам 
і законам, усе вольна развіваюць 
сваю нацыянальную культуру і 
самабытнасць, кіруючыся ў сваёй 
грамадскай працы дабрабытам 
агульнай бацькаўшчыны — Бела-
русі”.   ➔ Стар. 2

СУПОЛЬНАСЦЬСУПОЛЬНАСЦЬ

Утульны дом у цэнтры Еўропы
Больш за дваццаць розных нацыянальна-культурных аб’яднанняў 
прадстаўлена ў трэцім выданні альбома “Беларусь шматнацыянальная”

Нясвіжскі замак пасля рэстаўрацыі варта пабачыць і суайчыннікам, і замежнікам


